
1 Goormaan helayaa go’aanka qaxootiga?
Isla marka xoghaynta dawladda ee socdaalku (SEM) ay codsigaaga hubiyaan.

 Î Hadday laba sano ka soo wareegto codsigaagii qaxootinimo oo aadan weli go’aan 
helin, la xiriir xafiisyada sharciyada ka talabixiya ee gobolkaaga (kantoonkaaga). 
(fiiri liiska cinwaanada ee goonida ah)

2 Yaa qaxootinimo la siiyaa? (Sharciga – B ee qaxootinimada)
Haddii qof keliya ahaan dalkaaga lugugu raadsanayo, oo naftaada iyo noloshaaduba 
ay halis ku jiraan, sababtuna ay la xiriirto aragtidaada siyaasadeed, diintaada, jinsi-
yaddaada, ka tirsanaanta koox-bulshadeed gaar ah, isirkaaga ama waddankaaga.

3 Yaa si kumeelgaar ah loo qaabilaa? (Sharciga – F)
Xataa haddii aan qaxootinimo lugu siin, dawladdu waxay hubinaysaa, iyadoo eegay-
sa dhanka bani aadnimada, inaad Iswiiska joogi kartid iyo in kale. Haddii in dalkaagii 
lagugu celiyo aysan macquul ahayn, ama aysan suurtagal ahayn ama la diido, sa-
babo la xiriira dagaal sokeeye, ama xaalad dulmi baahsani jiro, ama laga baqayo jirdil 
amaba ay jirto xaalad caafimaad darro aad u liidata, markaas si kumeel gaar ah ayaa 
luguu siinayaa sharciga – F.

4 Goormaa codsigayga qaxootinimo la diidi karaa?
Haddii asbaabaha kor lugu soo sheegay aysan meesha oolin, ama la rumaysan kari 
waayo amaba dal kale oo Yurub ahi uu masuul ka yahay arrintaada, markaas, waa 
lagaa diidayaa codsigaagii qaxootinimo, waxaana amar lugu bixinayaa in dalka lagaa 
musaafiriyo. 

 Î Go’aan kastoo diidmo qaxootinimo ah, waxaa suurtagal ah in laga qaato Rafcaan.

5 Xaggee ka helayaa gargaar, haddii la isiiyo go’aan qaxooti-diidmo 
ah ama si kumeelgaar ah la ii qaabilo?
Degdeg ula xiriir xafiis ka talabixiya sharciyada. Halkaas waxaa lugugu siinayaa 
talooyin la xiriira inta ay le’eg yahay fursadda aad rafcaankaaga ku guulaysan kartid. 
Rafcaan waxaa keliya oo la qoran karaa inta aysan dhammaan muddada loogu 
talagalay rafcaan –qaadashada.

6 Goormaan qoyskayga Iswiiska keensan karaa?
Haddii lugu siiyo sharciga – B ee aqoonsiga qaxootinimo, waxaad xaq u leedahay 
in xaaskaada / saygaaga iyo carruurta aan qaangaarin loo oggolaado inay Iswiiska 
yimaadaan. 

Haddise si kumeelgaar ah luguu qaabilo, intaan qoyska luguu keenin, waa inaad 
ugu yaraan 3 sano soo haysatid sharciga – F, mushaar joogta ah aad qaadatid iyo 
inaad awood dhaqaale u haysid xubnaha qoyskaaga.

Qoyskaaga Iswiiska ma keeni kartid,Inta aad haysatid sharciga – N, ee aan weli 
go’aan laga gaarin codsigaaga qaxotinimo.

7 Waa maxay dhegaysiga federaalka (waraysiga 2aad)?
Dhegaysiga federaalku waa su’aalo qotadheer oo lagugu waydiinayo asbaabaha aad 
dalkaagii uga soo tagtay.

Dhegaysiga federaalku waa fursadda ugu muhiimsan ee aad si faahfaahsan usoo 
bandhigi kartid, sababta aad dalkaagii uga soo tagtay.

8 Yaa goobjoog ka ah dhegaysiga federaalka?
Dadkaan ayaa goobjooh ah: su’aal-weydiiye /so ka socda /ta xafiiska dowladda ee 
socdaalka (SEM), turjubaan /ad, wakiil /ad madaxbannaan oo ka socda /ta hay’ad 
gargaar, borotokool-qore / to.

 Î Haddii laga hadli doono arrimo dumar kusoo dhacay (kufsi, guur khasab ah iwm) 
iyo arrimo gaar ah oo jinsiyadeed, markaas ragga iyo dumarku waxay xaq u leeyi-
ihiin inay lab iyo dhedig kay rabaan doortaan (yacni su’aal-weydiiye /so ka socda /ta 
xafiiska dowladda ee socdaalka (SEM), turjubaan /ad, wakiil /ad madaxbannaan oo 
ka socda /ta hay’ad gargaar, borotokool-qore / to).

9 Maxaa muhiim ah dhegaysiga federaalka?
 Î Wada sheeg asbaabaha kugu kallifay inaad dalkaagii ka soo tagtid, waxaadna ke-

entaa caddaymaha aad haysid oo dhan. Ka fakar inaad dhacdooyinkii ku soo maray 
aad u sheegtid siday isugu xigeen. Dhacdooyinka muhiimka ahna si faahfaahsan 
usoo bandhig.

 Î Haddii ay jiraan wax aadan fahmin, weydii mar kale.

10 Maxaan xaq u leeyahay waqtiga dhegaysiga?
Dhegaysigu saacado badan ayuu qaadan karaa.

 Î Haddaad daallan tahay, waxaad dalban kartaa nasasho gaaban. Soo qaado cunno 
iyo cabbitaan.

 Î Haddaadan turjubaanka/nadda si fiican u fahmaynin, waxaad u sheegtaa su’aal-wey-
diyaha /sada iyo wakiilka/ ladda hay’adda gargaarka.

11 Maxay tahay muhiimadda ay leedahay in wixii lagaa qoray 
 (borotokoolka) dib laguugu tarjumo?

 Î Si fiican u dhegayso dib u tarjumida borotokoolka. Si waxa lagaa qoray loo adkeeyo. 
Kuwaaso aad muhiim ugu ah ka go’aan gaaridda qaxootinimadaada.

 Î Sax borotokoolka, hadday jiraan waxyaalo aadan ku raalli ahayn.

12 Maxaa dhacaya, haddaanan qaangaar ahayn?
Haddii aad ka yar tahay 18 sano, waxaa masuul kaa noqonaya qof lugu kalsoon 
yahay, oo kula socon doona inta arrimahaada go’aan laga gaarayo. Waxaa lagugu 
caawinayaa guri aad degto, iskool iyo xirfad-barasho.

13 Sidee ku caddaynayaa inaanan qaangaar ahayn?
 Î Haddii aysan SEM rumaysan inaadan qaangaar ahayn, waa inaad keentaa cadday-

mo, sida warqadda aqoonsiga, baasaboor ama shahaado dugsi oo leh sawir, kuna 
cad tahay taariikhda dhalashadaada.

14 Asbaabahee waddan kaloo Yurub ah laygu celin kara?
Haddii ay jiraan wax muujinaya inaad waddan kale oo Yurub ah ku soo hakatay, hal-
kaasaa luguu celinayaa (Nadaamka Dublin). Waxyaalahaas muujin karaya waxaa ka 
mid ah wixii aad sheegtay waraysigaagii 1aad, faro lagaa soo qaaday, tikidh gaadiid, 
warqado xafiiseed iyo kuwo kale.

 Î Haddii uu ku soo gaaro go’aan codsigaaga aan la tixgelin oo amar lagu bixiyo in dal 
kaloo Yurub ah lagugu celiyo, dhakhso u raadso xafiisyada ka tala bixiya sharciyada. 
Go’aankaas oo kale waxaad 5 beri (maalmaha la shaqeeyo) gudahood ku qaadan 
kartaa rafcaan.

15 Asbaabahee ayaan waddan kaloo Yurub ah laygu celin karin?
Ma dhici karto in waddan kale oo Yurub ah laguu celiyo, haddii waddankaas uusan 
qaxootiga qaabilin ama haddii saygaaga / afadaada ama carruurtaada oo aan qaan-
gaar ahayni ay Iswiiska ku nool yihiin, ama haddii aad keligaa soo safartay oo aad 18 
jir ka yar tahay oo aad rabtid inaad Iswiiska iska dhiibtid.

16 Waddankaygu ma ka mid yahay waddamada nabadu ka jirto?
Haddii dalkaagu ka mid yahay dalalka nabadda ah, waa inaad si wanaagsan u 
 caddaysid in lagu raadsanayo. Iswiiska aad bay dhif u tahay in dadka ka yimid  dalalka 
nabadda ah ee la raadsanayo ay qaxootinimo helaan. Muddada rafcaanku waa  
5 beri (maalmaha shaqada)

 Î Liiska dalalka nabadda ah waxaad ka helaysaa linkigaan (lifaaqa 2aad ee xeerarka 
qaxootiga):

www.admin.ch/opc/de/classified-compilation/19994776/index.html#app2

17 Xaggee lay dejinayaa inta arrimahayga go’aan laga gaarayo?
Markii aan soo maro xarunta layska dhiibo (EVZ), waxaa lay baddalayaa Kantoon 
(gobol). Mid aad adigu dooran kartid maahan. Haddii xaaskaada / saygaaga ama 
carruurtaada oo aan qaangaar ahayni ay gobolkaas deggan yihiin, markaas waad 
codsan kartaa.

 Î Haddii dad aad isku qoys tihiin oo kuu baahan ay Iswiiska kaaga soo horreeyeen, 
waxaad marka lagu waraysanayo codsan kartaa in lagugu qoro kantoonka ay 
 joogaan.

18 Takhtar ma helayaa, haddaan jirrado?
Dadka magangelyo doonka ah oo dhammi waxay wada leeyihiin caymiska 
 caafimaadka.

 Î Haddaad takhtar u baahatid, u sheeg qofka mas’uulka kaa ah. Haddii kediso 
 timaado, toos ayaad u tegi kartaa qaybta gargaarka degdega ah ee Isbitaal (Notauf-
nahme) ama waxaad wacdaa lambarka 144.

19 Goorma inaan shaqeeyo la ii oggol yahay?
Saddexda bilood oo hore, nooc kastoo shaqo ahba laguuma oggola. Keddib, waa 
inaad soo ogaatid xeerarka u yaal kantoonka aad deggan tahay, si qofka shaqada ku 
siinaya uu ogolaansho shaqo kuugu dalbo.

Haddii qaxootinimo laguu aqoonsado ama si kumeelgaar ah laguu qaabilo, markaas 
waad shaqayn kartaa. 

 Î Macluumaad dheeraad ah waxaad ka heli kartaa buugyaraha SEM ee la socda 
go’aanka lagaa gaaray ee laguu soo diri doono amaba linkigaan soo socda.

https://www.sem.admin.ch/dam/data/sem/publiservice/publikationen/info-flue-va/info-flue-va-so.pdf

20 Ma la ii oggol yahay koorso luuqadeed ama Iskool?
Iswiiska ilmaha illaa 16 jir waa khasab inay iskool aadaan. Dadka ka weyn 16 jir, 
waxay weydiin karaan dadka mas’uulka ka ah koorsooyin luuqadeed ama xirfad 
(meherad) barasho.

21 Lacag meeqa ah baa lay siinayaa inta arrintayda go’aan laga 
 gaarayo?
Asal ahaanba, waxaad xaq u leedahay meel aad seexatid, cunno iyo dhar iyo xoogaa 
lacag faraqabsi ah. Qoysaska carruurta leh intaas ka badan ayay xaq u leeyihiin.

 Î Weydiiso infoRefugees wixii macluumaad dheeri ah ama liis ay ku 
qoran yihiin goobaha iyo xarumaha talabixinta ee kala duwan ee 
ku yaal gobolkaada (kantoonkaada). 

www.heks.ch/inforefugees


